
Shavkat Mirziyoyev O‘zbekiston xalqini 
Mustaqillikning 35 yilligi bilan tabrikladi

Yangi Toshkentda O‘zbekiston Respublikasi davlat 
mustaqilligining 35 yilligiga bag‘ishlangan tantanali 
marosim bo‘lib o‘tdi. Unda prezident Shavkat Mirziyoyev 
ishtirok etib, O‘zbekiston xalqini Mustaqillik bayrami bilan 
tabrikladi.

Davlat rahbari o‘z tabrigida barcha yurtdoshlar, nuroniylar, 
yoshlar, ayollar, mamlakatdagi barcha millat va elat vakillari 
hamda xorijdagi vatandoshlarni ushbu ulug‘ ayyom bilan 
samimiy muborakbod etdi.

Mustaqi l l i k  bayramin ing  Yangi  Toshkentda 
o‘tkazilayotganiga alohida to‘xtalgan prezident ushbu hudud 
kelgusida ilm-fan, ta’lim va madaniyat markaziga aylanishini 
ta’kidladi. Bu yerda Yangi O‘zbekiston universiteti, Nizomiy 
Ganjaviy nomidagi O‘zbekiston Milliy pedagogika universiteti 
va O‘zbekiston milliy kutubxonasining yangi binolari ishga 
tushirilgani qayd etildi.

Shuningdek, Yangi Toshkentda dunyodagi eng 
baland musiqali favvoralardan biri emas, balki nutqda 
ta’kidlanganidek, dunyodagi eng baland musiqali favvora 
sifatida Ginnesning rekordlar kitobidan joy olgan favvora 
ochilgani bayram tadbiriga o‘zgacha ruh bag‘ishlagani aytildi.

Prezident Yangi Toshkent poytaxtning ko‘rkiga ko‘rk 
qo‘shib, Yangi O‘zbekistonning kuch-qudratini namoyon 
etadigan taraqqiyot markaziga aylanishini ta’kidladi.

Mustaqillik va milliy tiklanish
Shavkat Mirziyoyev 1991-yilda xalqning xohish-irodasi va 

qat’iyati bilan davlat mustaqilligi qo‘lga kiritilganini qayd etdi. 
Uning so‘zlariga ko‘ra, istiqlolimiz ildizlari uch ming yildan 
ziyod davlatchilik an’analari va qadimiy sivilizatsiya tarixiga 
borib taqaladi.

Birinchi va Ikkinchi Renessans davrida Muhammad 
Xorazmiy, Ahmad Farg‘oniy, Abu Rayhon Beruniy, Abu Ali ibn 
Sino, Mirzo Ulug‘bek va Alisher Navoiy kabi buyuk allomalar 
jahon ilm-fani va tafakkuriga katta hissa qo‘shgan. +Amir 
Temur bobomiz barpo etgan davlat ham tarixda adolat va 
bunyodkorlik timsoli sifatida munosib o‘rin egallagan.

Shuningdek, Vatan ozodligi va milliy istiqlol yo‘lida 
jonini fido qilgan Behbudiy, Munavvarqori, Fitrat, Qodiriy va 
Cho‘lpon kabi jadidlarning hurriyat haqidagi orzu-niyatlari 
bugungi O‘zbekistonda davom etayotgani ta’kidlandi.

Mustaqillik tufayli ona tili, milliy qadriyatlar, tarixiy xotira va 
milliy o‘zlikni anglash borasida katta o‘zgarishlar amalga oshirildi.

Prezident bugungi erkin hayot uchun jonini fido qilgan 
ajdodlar, jadidlar va mustaqillikni mustahkamlashga hissa 
qo‘shgan barcha yurtdoshlar xotirasini hurmat bilan yod etdi. 
Birinchi Prezident Islom Abdug‘aniyevich Karimovning yorqin 
xotirasiga ham ehtirom bildirildi.

Inson qadri va iqtisodiy taraqqiyot
Davlat rahbari mustaqillikning eng katta mazmuni 

insonning erkin va farovon hayotida namoyon 
bo‘lishini ta’kidladi.

Islohotlar jarayonida «Inson qadri uchun!» 
g‘oyasi davlat siyosatining markaziga olib 
chiqilgani qayd etildi. Majburiy mehnat va 
bolalar mehnati, valyuta konvertatsiyasi va 
«propiska» kabi aholini uzoq yillar qiynab kelgan 
muammolarga barham berilgani aytildi.

O‘zbekistonning dunyoga ochilgani, qo‘shni 
davlatlar bilan chegara masalalari hal qilinib, 
do‘stlik va hamkorlik aloqalari mustahkamlangani 
ham nutqda alohida qayd etildi.

Valyuta, soliq, bojxona va investitsiya 
siyosatidagi o‘zgarishlar natijasida mamlakat 
iqtisodiyotiga xorijiy investitsiyalar oqimi sezilarli 
darajada oshdi. Ilgari yiliga 2–3 milliard dollar 
atrofida investitsiya jalb qilingan bo‘lsa, hozir bu 
ko‘rsatkich 40–50 milliard dollarga yetgani aytildi.

Shuningdek, mamlakatda 650 mingdan ziyod 
oila zamonaviy uy-joyga ega bo‘lgani qayd etildi.

Kambag‘allikni qisqartirish bo‘yicha yangi tizim yaratilib, 
«mahallabay» ishlash mexanizmi yo‘lga qo‘yildi. Natijada 
kambag‘allik darajasi 2017-yildagi 35 foizdan 4 foizgacha 
tushirilgani ta’kidlandi. Ushbu o‘zgarishlar 10 million insonning 
turmush sharoitiga ijobiy ta’sir ko‘rsatgani qayd etildi.

Ta’lim, ilm-fan va texnologiyalar
Prezident mamlakat taraqqiyoti uchun bilimli, zamonaviy 

kasblarni egallagan va mustaqil fikrlaydigan yangi avlod 
mutaxassislari zarurligini ta’kidladi.

So‘nggi o‘n yilda aholining 8 millionga ko‘payishiga 
qaramay, maktabgacha ta’lim qamrovi 78 foizga yetkazildi. 
Maktablarda 1,5 million qo‘shimcha o‘quvchi o‘rni yaratildi.

Oliy ta’lim olish imkoniyatlari kengayishi natijasida talabalar 
soni 1 million 600 ming nafarga yetdi. Talabalarning yarmidan 
ko‘pini xotin-qizlar tashkil etayotgani ham qayd etildi.

IT, sun’iy intellekt va kreativ iqtisodiyotni rivojlantirishga 
alohida e’tibor qaratilib, 10 million yoshni raqamli industriya 
va kelajak kasblariga olib kirish maqsad qilingan.

Prezident O‘zbekiston texnologiya sohasida jahonga ilg‘or 
tashabbuslarni taklif qiladigan markazga aylanishi, o‘zbek tili 
esa raqamli dunyoda ilm-fan va texnologiyalar yaratiladigan 
til bo‘lishi lozimligini ta’kidladi.

Nutqda «Samarqand – 2028» sun’iy yo‘ldoshining fazoga 
uchirilishi ham mamlakat uchun muhim voqea sifatida qayd 
etildi.

Sog‘liqni saqlash
Sog‘liqni saqlash sohasida ham sezilarli o‘zgarishlar amalga 

oshirilgani ta’kidlandi. So‘nggi yillarda sohaga ajratilayotgan 
mablag‘ 8 karradan ziyod oshirildi. 652 ta yangi tibbiyot 
muassasasi barpo etildi, xususiy sektorga keng imkoniyatlar 
yaratildi va tibbiy xizmatlar hajmi 3 karra oshdi. Aholining 
o‘rtacha umr ko‘rish davomiyligi 1991-yildagi 66,4 yoshdan 
2025-yilda 75,4 yoshga yetgani, go‘daklar va onalar o‘limi 
ko‘rsatkichi esa 4 barobar kamaygani qayd etildi.

Yoshlar va sport
Yoshlar mamlakatning eng katta boyligi va kelajak 

taraqqiyotining asosiy kuchi sifatida qayd etildi. Yoshlarni 
qo‘llab-quvvatlash uchun har yili 20–25 trillion so‘m 
ajratilmoqda. Bugungi kunda O‘zbekistondagi biznes 
vakillarining 35 foizini yosh tadbirkorlar tashkil etmoqda.

Tokio va Parij Olimpiya hamda Paralimpiya o‘yinlarida 
sportchilar erishgan yutuqlar, shuningdek, futbolchilar milliy 
terma jamoasining ilk bor jahon chempionatida ishtirok etishi 
mamlakat sporti tarixidagi muhim voqealar sifatida qayd etildi.

Yaqin kunlarda Samarqandda Jahon shaxmat olimpiadasi 
boshlanishi, noyabr oyida esa grossmeyster Javohir Sindorov 
jahon shaxmat toji uchun kurashga kirishishi aytildi.

Kelgusi o‘n yil — milliy yuksalish davri
Shavkat Mirziyoyev kelgusi o‘n yillik O‘zbekiston uchun 

milliy yuksalish davri bo‘lishini ta’kidladi. Inson qadrini yanada 
yuksaltirish va mamlakat taraqqiyotini yangi bosqichga olib 
chiqish maqsadida 7 ta milliy dastur amalga oshirilishi ma’lum 
qilindi.

Birinchi dastur — bilim va malaka. Bolalarning 6 yoshli 
tayyorlov guruhlariga qamrovini 100 foizga yetkazish, 
maktablarni xalqaro baholash dasturlari bilan qamrab 
olish, texnikumlarda xalqaro standartlarni joriy etish va 
kasb-hunar ta’limi qamrovini 1 million nafarga yetkazish 
rejalashtirilmoqda. Kamida 10 ta universitetni TOP-1000 
talikka kiritish maqsad qilingan.

Ikkinchi dastur — sog‘lom va uzoq umr. Kelgusi besh 
yilda sog‘liqni saqlash xarajatlarini YAIMga nisbatan 5 foizga 
yetkazish, davlat tibbiy sug‘urtasini barcha xonadonlarga 
joriy etish va dunyoning nufuzli kamida 5 ta klinikasini 
O‘zbekistonga jalb qilish ko‘zda tutilmoqda.

Uchinchi dastur — yuqori texnologiyali iqtisodiyot. 
Kelgusi o‘n yilda 450 milliard dollar xorijiy investitsiya jalb 
qilish, 2030-yilgacha YAIMni 300 milliard dollarga yetkazish 
va sanoatda 2 millionta yuqori daromadli ish o‘rni yaratish 
rejalashtirilmoqda. Startap, venchur va sun’iy intellektni 
rivojlantirish ustuvor yo‘nalishlardan bo‘ladi.

To‘rtinchi dastur — suv va ekologiya. Kelgusi besh yilda 
ekin maydonlarida suv tejaydigan texnologiyalar qamrovini 100 
foizga yetkazish, «Yashil makon» harakatini yangi bosqichga 
olib chiqish va shahar hamda tuman markazlarida yashillik 
ko‘lamini 30 foizga yetkazish ko‘zda tutilgan.

Beshinchi dastur — qonun ustuvorligi. Sud mustaqilligini 
kuchaytirish, fuqarolar va tadbirkorlarning huquqiy 
kafolatlarini mustahkamlash, kiberjinoyatchilik, odam savdosi, 
yashirin iqtisodiyot va uyushgan jinoyatchilikka qarshi kurashni 
kuchaytirish belgilangan.

Oltinchi dastur — mahalla. Mahallani jamiyat 
taraqqiyotining asosiy buyurtmachisiga aylantirish maqsad 
qilingan. Tuman budjeti, investitsiya va infratuzilma loyihalarini 
shakllantirishda mahallalarning ehtiyojlari asosiy mezon 
bo‘ladi.

Yettinchi dastur — tinchlik va do‘stlik. O‘zbekistonning 
tinchlikparvar va bag‘rikeng davlat sifatidagi nufuzini yanada 
oshirishga e’tibor qaratiladi. Mamlakatda 130 dan ortiq millat 
va elat vakillari hamda 16 ta diniy konfessiya vakillari ahil va 
inoq yashayotgani qayd etildi.

Tashqi siyosat va xalqaro hamkorlik
Prezident O‘zbekistonning ochiq, pragmatik va 

tinchlikparvar tashqi siyosati davom ettirilishini ta’kidladi. 
Markaziy Osiyoda ahil qo‘shnichilik, strategik sheriklik va 
do‘stlik aloqalarini rivojlantirishga alohida e’tibor qaratiladi.

Bugungi kunda O‘zbekiston bilan diplomatik munosabat 
o‘rnatgan davlatlar soni qariyb 170 taga yetgan. Kelgusida 
mamlakatning xalqaro diplomatiyadagi o‘rnini yanada 
mustahkamlash va iqtisodiy diplomatiyani rivojlantirish ko‘zda 
tutilmoqda.

O‘zbekiston 2027–2029-yillarda Qo‘shilmaslik harakatiga 
ilk bor raislik qiladi. Afg‘oniston bo‘yicha konstruktiv siyosat 
ham izchil davom ettiriladi.

Prezident: «Biz bugun kechagidan kuchlimiz»
Nutqining yakunida Shavkat Mirziyoyev xalq va davlat 

birligi mamlakat taraqqiyotining eng muhim omili ekanini 
ta’kidladi. «Biz bugun kechagidan kuchlimiz. Nasib etsa, ertaga 
bundan ham kuchli bo‘lamiz», — dedi prezident.

Davlat rahbari 35 yillik mustaqil taraqqiyot xalq va davlat 
yagona maqsad yo‘lida birlashib, astoydil harakat qilsa, zabt etib 
bo‘lmaydigan marraning o‘zi yo‘qligini ko‘rsatganini qayd etdi.

«Biz yagona Vatan, yagona xalq bo‘lib, yangi hayot va 
buyuk kelajagimizni birgalikda barpo etamiz!» — dedi Shavkat 
Mirziyoyev.

Prezident O‘zbekiston xalqini Mustaqillikning 35 yilligi 
bilan yana bir bor tabriklab, yurt tinchligi, xonadonlar obodligi 
va xalq farovonligini tiladi.

Samarqand davlat tibbiyot universitetida 
yangi o‘quv yilidagi dastlabki darslar 
“Yagona Vatan, yagona xalq bo‘l ib, 
yangi hayot va kelajak yaratamiz!” shiori 
ostidagi mustaqilligimizning 35 yilligiga 
bag‘ishlangan “Kelajak soati” darslari 
sifatida tashkil etildi.

Darslar davomida Mustaqilligimizning 
xalqimiz va ayniqsa yoshlarimizga bergan 
ulkan imkoniyatlari, mustaqilligimiz sharofati 

va yurtboshimiz tashabbuslari bilan yurtimizda 
amalga oshirilayotgan keng ko‘lamli islohotlar 
haqida fikr almashildi.

  “Kelajak soati” darslari yoshlar ongida 
mustaqillik va tinchlikning qadriga yetib, 
uning sharofati bilan yaratilayotgan keng 
imkoniyatlardan unumli foydalanishga 
hamda vatanparvarlik, fidokorlik tuyg‘ularini 
yuksaltirishga xizmat qildi desak, mubolag‘a 
bo‘lmaydi.

Universitetda dastlabki darslar 
mustaqilligimizga bag‘ishlangan “Kelajak 

soati” darslari shaklida tashkil etildi

Bugun yurtimizning barcha oliygohlarida 
1-bosqichga qabul qilingan talabalar uchun yangi 
2026/2027-o‘quv yili boshlandi. Shu jumladan, 
Samarqand davlat tibbiyot universitetida ham 
yangi o‘quv yiliga bayramona kayfiyatda start 
berildi. Erta tongdan universitet bosh binosida 
tantanali tadbir bo‘lib o‘tdi. Unda universitet 
rahbariyati, professor-o‘qituvchilar hamda 
talabalar ishtirok etdilar.

Tadbirda so‘zga chiqqan universitet 
rektori, professor Jasur Rizayev barcha 

talabalarni mustaqilligimizning 35 yilligi 
hamda yangi o‘quv yili bilan tabriklab, ularning 
kelgusi o‘qishlarida omadlar tiladi.

Shuningdek, 1-bosqich talabalari 
universitetning o‘quv va laboratoriya 
xonalari hamda ularda yaratilgan sharoitlar 
bilan yaqindan tanishdilar. Birinchi bosqich 
talabalari universitet tarixi muzeyiga ham 
tashrif buyurib, oliygohning tashkil topishi, 
rivojlanishi hamda uning qiziqarli tarixi haqida 
ma’lumotlarga ega bo‘ldilar.

Samarqand davlat tibbiyot universitetida 
yangi 2026/2027-o‘quv yili boshlandi

Mustaqillik yillarida sog‘liqni saqlash: 
inson salomatligi yo‘lida yangi imkoniyatlar!

Mustaqillik yillarida 
O‘zbekistonda inson 

manfaatlarini ta’minlash, 
aholi salomatligini 

muhofaza qilish va tibbiy 
xizmatlar sifatini oshirish 

davlat siyosatining 
ustuvor yo‘nalishlaridan 

biriga aylandi. Bugun 
mamlakatimiz 

sog‘liqni saqlash 
tizimida zamonaviy 

texnologiyalarni joriy 
etish, kasalliklarni 
erta aniqlash, ilg‘or 

diagnostika 
va davolash 
usullaridan 

foydalanish, tibbiyot muassasalarining 
moddiy-texnik bazasini 

mustahkamlash hamda malakali 
kadrlar tayyorlash borasida keng 

ko‘lamli ishlar amalga oshirilmoqda.
Mazkur jarayonlarda Samarqand 

davlat tibbiyot universiteti ham 
o‘zining ilmiy, ta’limiy va klinik 

salohiyati bilan faol ishtirok etmoqda.

Zamonaviy diagnostika — samarali 
davolash garovi

Bugungi tibbiyotda kasalliklarni erta aniqlash 
va aniq tashxis qo‘yish davolash samaradorligini 
oshirishning muhim shartidir. Samarqand davlat 
tibbiyot universitetida professor-o‘qituvchilar 
ishtirokida klinik diagnostika, biokimyoviy 
tahlillar va zamonaviy laboratoriya usullariga oid 
amaliy mashg‘ulotlar hamda mahorat darslari 
muntazam tashkil etilmoqda.

Jumladan, qandli diabetni ekspress 
usulda aniqlash bo‘yicha amaliy ko‘nikmalarni 
shakllantirish bo‘lajak shifokorlarning zamonaviy 
diagnostika imkoniyatlaridan samarali 
foydalanishiga xizmat qilmoqda.

Bunday yondashuv tibbiy ta’limni nazariy 
bilimlar bilan cheklab qolmasdan, uni bevosita 
amaliyot bilan uyg‘unlashtirish imkonini 
bermoqda.

Yuqori texnologiyalar amaliy tibbiyotda
Zamonaviy tibbiyot taraqqiyotining muhim 

ko‘rsatkichlaridan biri — yuqori texnologik 
va kam invaziv davolash usullarining keng 
qo‘llanilishidir.

Samarqand davlat tibbiyot universiteti 
klinikalarida, xususan, urologiya yo‘nalishida 
zamonaviy endourologik texnologiyalar 
yordamida murakkab jarrohlik amaliyotlari 
bajarilmoqda. Mazkur usullar bemor uchun 
jarrohlik jarohatini kamaytirish, tiklanish 
jarayonini tezlashtirish va shifoxonada qolish 
muddatini qisqartirish imkonini beradi.

Oftalmologiya yo‘nalishida ham ilg‘or 
tajribalarni o‘rganish va amaliyotga joriy 
etishga e’tibor kuchaymoqda. Samarqandda 
o‘tkazilgan “Zamonaviy oftalmologiyada 
innovatsion yondashuvlar” xalqaro ilmiy-amaliy 
konferensiyasi soha mutaxassislari uchun tajriba 
almashish va yangi bilimlarni o‘zlashtirishning 
muhim maydoniga aylandi.

Ona va bola salomatligi — ustuvor vazifa
Aholi salomatligini mustahkamlashda ona 

va bola salomatligini muhofaza qilish alohida 
ahamiyatga ega.

2026-yil 21-avgust kuni Samarqand davlat 
tibbiyot universitetida Samarqand viloyatida 
ona va bola salomatligini muhofaza qilish, 
tibbiy xizmat sifatini oshirish, bolalar o‘rtasida 
kasallanish va nogironlik ko‘rsatkichlarini 
kamaytirish masalalariga bag‘ishlangan yig‘ilish 
o‘tkazildi.

Bunday tadbirlar mavjud muammolarni 
tahlil qilish, ularning yechimlarini belgilash 
va tibbiy yordam samaradorligini oshirishga 
qaratilgan amaliy choralarni kuchaytirishga 
xizmat qilmoqda.

Zamonaviy tibbiyotga — zamonaviy kadrlar
Tibbiyot sohasidagi islohotlarning samarasi 

ko‘p jihatdan malakali mutaxassislarni 
tayyorlash tizimiga bog‘liq. Shu bois Samarqand 
davlat tibbiyot universitetida zamonaviy 
tibbiyot talablariga javob beradigan, amaliy 
ko‘nikmalarga ega va innovatsion fikrlaydigan 
shifokorlarni tayyorlashga alohida e’tibor 
qaratilmoqda.

Universitetda bakalavriat va magistratura 
ta’lim dasturlari zamonaviy kompetensiyalarni 
shakllantirishga yo‘naltirilmoqda. Barcha 
ta’lim yo‘nalishlari bo‘yicha o‘quv dasturlari 
muntazam ravishda takomillashtirilmoqda.

Xalqaro hamkorlikning rivojlanishi esa 
talabalar va professor-o‘qituvchilarning ilg‘or 
xorijiy tajriba bilan tanishishi, zamonaviy bilim va 
ko‘nikmalarni egallashi uchun yangi imkoniyatlar 
yaratmoqda.

Tibbiy ta’limda raqamli imkoniyatlar
Bugungi kunda raqamli texnologiyalar 

ta’lim va tibbiyot rivojining ajralmas qismiga 
aylanmoqda.

Samarqand davlat tibbiyot universitetida 
ta’lim jarayonlarini raqamlashtirish va 
boshqaruv samaradorligini oshirish maqsadida 
14 dan ortiq axborot va avtomatlashtirilgan 
tizim ishlab chiqilib, amaliyotga joriy etilgan. 
HEMIS, Moodle, elektron kutubxona, masofaviy 
ta’lim va videokonferensaloqa tizimlaridan 
foydalanilmoqda.

Xususan, Moodle elektron ta’lim 
platformasida 17 954 nafar foydalanuvchi 
ro‘yxatdan o‘tgan bo‘lib, unda 8,5 terabayt 
hajmdagi elektron ta’lim resurslari jamlangan. 
Platformaga ma’ruzalar, amaliy mashg‘ulotlar, 
videodarslar, testlar va mustaqil ta’lim 
materiallari joylashtirilgan.

Bu raqamlar tibbiy ta’limda raqamli 
texnologiyalarning imkoniyatlari tobora 
kengayib borayotganini ko‘rsatadi.

Ilmiy bilim va zamonaviy ta’lim muhiti
Malakali shifokorni tayyorlashda zamonaviy 

o‘quv va ilmiy adabiyotlarning o‘rni beqiyos.
Universitet Axborot-resurs markazi fondida 

111 583 nomdagi 343 010 nusxa adabiyot 
mavjud. Ularning tarkibida darsliklar, o‘quv 
qo‘llanmalar, ilmiy va xorijiy adabiyotlar, 
shuningdek elektron resurslar mavjud.

O‘quv auditoriyalari va ma’ruza zallarining 
interaktiv doskalar, multimedia qurilmalari, 
yuqori tezlikdagi internet va zamonaviy 
kompyuter texnikalari bilan jihozlangani ta’lim 
sifatini oshirishga xizmat qilmoqda.

Sog‘lom avlod — mamlakat taraqqiyotining 
muhim omili

Mustaqillik yillarida sog‘liqni saqlash 
sohasida amalga oshirilayotgan islohotlarning 
bosh maqsadi — inson salomatligini asrash, 
tibbiy xizmatlardan foydalanish imkoniyatlarini 
kengaytirish va aholining hayot sifatini 
yaxshilashdan iborat.

Bu jarayonda Samarqand davlat tibbiyot 
universitetining ta’lim, ilm-fan va amaliy 
tibbiyotni birlashtirgan faoliyati alohida 
ahamiyat kasb etmoqda.

Bugun bu maskanda zamonaviy 
diagnostika va davolash usul lar ini 
o‘zlashtirayotgan talabalar, ilmiy izlanish olib 
borayotgan yosh olimlar, tajribali professor-
o‘qituvchilar va amaliyotchi shifokorlar bir 
maqsad — inson salomatligini muhofaza qilish 
va tibbiyot taraqqiyotiga xizmat qilish yo‘lida 
faoliyat yuritmoqda.

Mustaqillikning 35 yilligi arafasida ortga 
nazar tashlar ekanmiz, sog‘liqni saqlash 
tizimida erishilgan yutuqlar bilan bir qatorda, 
zamonaviy tibbiyot oldida turgan yangi 
vazifalar ham tobora kengayib borayotganini 
ko‘ramiz.

Eng muhimi, bugungi imkoniyatlar 
ertangi kun shifokorining bilim va salohiyatini, 
zamonaviy klinikalar esa bemorga ko‘rsatiladigan 
tibbiy yordam sifatini belgilaydi.

Zero, inson qadri va uning salomatligi — 
taraqqiyotning eng muhim mezonidir.

Mustaqilligimizning 35 yilligi muborak 
bo‘lsin!

Universitetimiz xodimlari «O‘zbekiston 
Respublikasi  Mustaqilligining 35 yilligi» 

esdalik ko‘krak nishonlari bilan 
taqdirlandi

Samarqand shahridagi «Ipak yo‘li» turizm va madaniy meros xalqaro universitetida 
O‘zbekiston Respublikasi davlat mustaqilligining 35 yilligi munosabati bilan tantanali 
tadbir bo‘lib o‘tdi.

Tadbir davomida mamlakatimiz taraqqiyotiga munosib hissa qo‘shib kelayotgan, 
o‘zining fidokorona mehnati va samarali faoliyati bilan namuna bo‘layotgan bir guruh 
yurtdoshlarimizga «O‘zbekiston Respublikasi Mustaqilligining 35 yilligi» esdalik ko‘krak 

nishonlari tantanali ravishda topshirildi.
Quvonarlisi,  taqdirlanganlar safida 

Samarqand davlat tibbiyot universitetining bir 
guruh fidoyi xodimlari ham bor. Ularning ko‘p 
yillik samarali mehnati, ta’lim va tibbiyot rivojiga 
qo‘shayotgan munosib hissasi yuksak e’tirof 
etilgani jamoamiz uchun katta faxrdir.

Samarqand davlat tibbiyot universiteti jamoasi 
barcha taqdirlangan xodimlarni ushbu yuksak 
e’tirof bilan samimiy muborakbod etadi!

Markaziy ilmiy tadqiqotlar 
laboratoriyasi tashkil etildi

Bugun tibbiyot taraqqiyotini zamonaviy ilmiy tadqiqotlarsiz 
tasavvur etib bo‘lmaydi. Ayniqsa, kasalliklarni erta aniqlash, ularning 
kelib chiqish mexanizmlarini chuqur o‘rganish, individual yondashuv 
asosida diagnostika va davolash usullarini takomillashtirishda 
laboratoriya tadqiqotlari alohida ahamiyat kasb etadi.

Ana shunday ezgu maqsadlar yo‘lida Samarqand davlat tibbiyot 
universitetida yana bir muhim qadam tashlandi. Universitet huzuridagi 
Immunologiya, allergologiya va inson genomikasi ilmiy-amaliy markazida 
Markaziy ilmiy tadqiqotlar laboratoriyasi tashkil etilib, foydalanishga 
topshirildi. Ochilish marosimida universitet rektori Jasur Rizayev so‘zga chiqib, 
Mustaqilligimizning 35 yillik bayrami arafasida foydalanishga topshirilgan 
mazkur yangi laboratoriyaning nafaqat ilmiy izlanishlar ko‘lamini kengaytirishi, 
balki ularning natijalarini amaliy tibbiyotga tatbiq etish imkoniyatlarini ham 
sezilarli darajada oshirishini alohida ta’kidladi.

Yangi laboratoriyada fundamental va amaliy tadqiqotlarni zamonaviy 
talablar asosida olib borish, biotibbiyotning dolzarb muammolarini chuqur 
o‘rganish hamda ilmiy natijalarni amaliyotga tatbiq etish uchun keng imkoniyatlar 
yaratilgan. Markaziy ilmiy tadqiqotlar laboratoriyasi tarkibida molekulyar 
biologiya, genomika, mitoxondrial biologiya, hujayralarni kultivatsiya qilish, 
PZR amplifikatsiyasi va genomik sekvenirlash, DNK ekstraksiyasi, gistokimyo 
va immunogistokimyo, morfometrik tahlil, oqsillarning fizik-kimyoviy tahlili, 
biokimyoviy va mikrobiologik tadqiqotlar kabi muhim yo‘nalishlar jamlangan. 
Ayniqsa, mitoxondrial biologiya yo‘nalishidagi tadqiqotlar hujayra energetikasi, 
qarish jarayonlari, metabolik kasalliklar, yurak-qon tomir va onkologik kasalliklar 
mexanizmlarini chuqur o‘rganish imkonini beradi.

Molekulyar biologiya va genomika yo‘nalishlari esa kasalliklarning genetik 
va molekulyar mexanizmlarini aniqlash, individuallashtirilgan tibbiyotni 
rivojlantirish hamda erta diagnostika usullarini takomillashtirishda muhim 
ahamiyatga ega. Shuningdek, laboratoriyada biomateriallarni qabul qilish va 
tayyorlashdan tortib, ularni molekulyar, biokimyoviy, morfologik va statistik 
tahlil qilishgacha bo‘lgan jarayonlar yaxlit ilmiy tizim asosida tashkil etilgan. 
Biostatistika va statistik tahlil xonasi esa olingan ilmiy natijalarni zamonaviy 
usullar asosida qayta ishlash va ularning ishonchliligini baholash imkonini 
yaratadi. Markaziy ilmiy tadqiqotlar laboratoriyasining ochilishi yosh olimlar, 
doktorantlar, mustaqil tadqiqotchilar va professor-o‘qituvchilar uchun ham 
yangi imkoniyatlar eshigini ochadi. Endilikda bu yerda zamonaviy ilmiy 
tadqiqotlarni amalga oshirish, xalqaro grantlar va innovatsion loyihalar 
ustida ishlash, yangi diagnostika va davolash usullarini ishlab chiqish uchun 
mustahkam ilmiy baza shakllanadi.

Mazkur laboratoriyaning tashkil etilishi universitetda ilmiy-tadqiqot 
faoliyatini yangi bosqichga olib chiqish, yosh olim va tadqiqotchilar 
uchun zamonaviy ilmiy muhit yaratish hamda xalqaro standartlarga mos 
tadqiqotlarni rivojlantirish yo‘lidagi muhim qadamdir.

Ona va bola salomatligi: tibbiy xizmat sifatini oshirish 
bo‘yicha muhim vazifalar belgilandi

2026-yil 21-avgust kuni universitetda Samarqand viloyatida ona va bola salomatligini muhofaza qilish, 
tibbiy xizmat sifatini oshirish hamda bolalar o‘rtasida kasallanish va nogironlik ko‘rsatkichlarini kamaytirish 
masalalariga bag‘ishlangan yig‘ilish o‘tkazildi.

Yig‘ilishda Samarqand viloyati sog‘liqni saqlash 
boshqarmasi boshlig‘i S. Zayniyev, universitet rektori 
J. Rizaev, tuman va shahar sog‘liqni saqlash bo‘limlari 
rahbarlari, tug‘ruq va bolalar tibbiyot muassasalari 
rahbarlari, shuningdek, universitetning tegishli klinik 
kafedralari mudirlari ishtirok etdi.

Kun tartibida Samarqand viloyati sog‘liqni 
saqlash boshqarmasi hamda Samarqand davlat 
tibbiyot universitetining 2026-yil 12-martdagi 
2-sonli va 3-sonli qo‘shma qarorlari ijrosi 
muhokama qilindi. Xususan, tug‘ish yoshidagi 
xotin-qizlar, homiladorlar va tug‘ruqdan keyingi 
ayollarga ko‘rsatilayotgan tibbiy xizmatni takomillashtirish, 
shuningdek, bolalar o‘rtasida kasallanish va nogironlikni 
kamaytirish, tibbiy xizmat samaradorligini oshirish bo‘yicha 
amalga oshirilayotgan ishlar tahlil qilindi.

Yig‘ilish davomida mazkur yo‘nalishlarda mavjud 
muammolarni bartaraf etish, tibbiyot muassasalari va 
universitetning klinik kafedralari o‘rtasidagi hamkorlikni 

kuchaytirish hamda tibbiy xizmatni yanada samarali 
tashkil etish bo‘yicha vazifalar belgilab olindi.

Tadbir yakunida ona va bola salomatligini muhofaza 
qilish borasidagi ishlarni tizimli davom ettirish, 
belgilangan vazifalar ijrosini ta’minlash va tibbiy xizmat 
sifatini yanada oshirishga alohida e’tibor qaratish 
zarurligi ta’kidlandi.

Sog‘liqni saqlash vazirining birinchi o‘rinbosari 
SamDTUning ko‘p tarmoqli klinikasi va universitet 

xuzuridagi markazlar faoliyati bilan tanishdi
O‘zbekiston Respublikasi Sog‘liqni saqlash va-

zirining birinchi o‘rinbosari Otabek Sunnatovich 
Imamov hamda Milliy antidoping agentligi bosh 
direktori Abdushukur Abdujamilevich Sadikovlar 
4-sentyabr kuni universitetning ko‘p tarmoqli 
klinikasiga tashrif buyurdilar.

Mehmonlar dastlab universitetimiz huzuridagi 
Neyroxirurgiya va neyroreabilitatsiya ixtisoslashtirilgan 
ilmiy-amaliy tibbiyot markazi va markaz qoshida yangi 
tashkil etilgan 3D modellashtirish va sun’iy intellekt 
ilmiy-tadqiqot ishlab chiqarish laboratoriyasi faoliyati 
bilan yaqindan tanishdilar.

SamDTU rektori, professor Jasur Rizaev va markaz 
direktori Mansur Aliev muassasada aholiga ko‘rsatilayotgan 
yuqori texnologik tibbiy xizmatlar, davolash hamda 
neyroreabilitatsiya jarayonlarida tatbiq etilayotgan ilg‘or 
uslublar haqida batafsil ma’lumot berdilar.

Shuningdek, mehmonlar klinika xududida amalga 
oshirilgan bunyodkorlik va obodonlashtirish ishlari, xirurgik 
binoda yaratilgan sharoitlar, uning moddiy texnika bazasi, 
klinika mutaxassislari va universitet professor-o‘qituvchilari 
tomonidan bajarilayotgan yuqori texnologiyali jarrohlik 
amaliyotlari bilan ham tanishib chiqishdi.

Tashrif davomida yaqinda faoliyatini 
boshlagan Universitet huzuridagi Immunologiya, 
allergologiya va inson genomikasi ilmiy-amaliy 
markazining eng zamonaviy, so‘nggi rusumdagi 
laborator asbob-uskunalar bilan jihozlangan 
ilmiy-tadqiqot laboratoriyasini ham ko‘zdan 
kechirishdi. Mehmonlarga yo‘lga qo‘yilgan 
molekulyar biologiya, genomika, mitoxondrial 

biologiya, hujayralarni kultivatsiya qilish, PZR, genomik 
sekvenirlash, DNK ekstraksiyasi, gistokimyo va 
immunogistokimyo, biokimyoviy hamda mikrobiologik 
tadqiqotlar xonalari ko‘rsatib o‘tildi va tegishli 
ma’lumotlar berildi.

Sog‘liqni saqlash vazirining birinchi o‘rinbosari 
klinikada SamDTU rektorati bilan hamkorlikda amalga 
oshirilgan bunday keng ko‘lamli amaliy ishlarga, ayniqsa 
ilm-fan va amaliyotning uyg‘unligiga alohida e’tibor 
qaratilganligiga yuqori baho berdi. U o‘z so‘zida ushbu 
yutuqlar Prezidentimiz va hukumatimiz tomonidan 
mamlakatimiz tibbiyoti hamda oliy ta’lim sohalarini 
rivojlantirishga qaratayotgan alohida e’tibori, yosh 
olimlar va shifokorlar uchun yaratib berilayotgan keng 
ko‘lamli imkoniyatlarning yorqin natijasi ekanligini 
alohida ta’kidlab o‘tdi.

Universitetda tibbiyot oliygohlari 
talabalarining xalqaro yozgi maktabi bo’lib o’tdi

9-16-avgust kunlari universitetda “Tibbiyot oliygohlari talabalarining xalqaro yozgi maktabi” bo‘lib o‘tdi.

Talaba yoshlarning bilim va ko‘nikmalarini oshirish, 
ularning ilmiy va g‘oyaviy intilishlarini qo‘llab-quvvatlash 
hamda millatlararo o‘zaro do‘stona munosabatlarni 
mustahkamlash maqsadida tashkil etilgan yozgi maktabda 
O‘zbekiston, Qozog‘iston, Qirg‘iziston, Turkiya hamda 
Rossiya Federatsiyasining yigirmaga yaqin tibbiyot 
oliygohlaridan ellikka yaqin talaba-yoshlar ishtirok etdi.

Xalqaro yozgi maktab doirasida ishtirokchilar Samar-
qand davlat tibbiyot universiteti va undagi sharoitlar, 
ta’lim tizimi bilan yaqindan tanishdilar. Talabalar o‘zlar-

ining ilmiy ishlari bilan ma’ruzalar qilib, 
o‘zaro fikr almashdilar. Shuningdek, 
talabalar o‘rtasida turli sport muso-
baqalari, tibbiy tez yordam bellashu-
vlari, mahorat darslari va ma’ruzalar, 
shuningdek, Samarqandning diqqatga 
sazovor maskanlariga sayohatlar uy-
ushtirildi.

Yakunda xalqaro yozgi maktabning 
bayramona yopilish marosimi tashkil etil-
di. Unda so‘zga chiqqanlar mazkur yozgi 
maktabning talaba yoshlar uchun o‘ziga 
xos bilim, tajriba va o‘z iqtidorlarini nam-
oyon qilishlari uchun maydon vazifasini 
o‘tash bilan birga turli millat yoshlari 
o‘rtasida o‘zaro do‘stona aloqalarning 
shakllanishi va mustahkamlanishiga ham 

zamin yaratishini ta’kidlab o‘tdilar. Tadbir davomida yozgi 
maktab doirasidagi loyihalar va bellashuvlarda faol ishtirok 
etgan hamda g‘oliblikni qo‘lga kiritgan talabalarga diplom, 
sertifikat hamda esdalik sovg‘alari taqdim etildi.

Shuningdek, “Tibbiyot oliygohlari talabalarining 
xalqaro yozgi maktabi” ishtirokchilari o‘zlarining iliq 
taassurotlarini yig‘ilganlar bilan o‘rtoqlashib, tashkilo-
tchilarga  o‘z tashakkurlarini bildirdilar. Tadbir bayra-
mona kuy-qo‘shiqlar va talabalarning chiqishlari bilan 
davom etdi.

Yangi talabalar turar joyi 
foydalanishga topshirildi

Yangi o‘quv yili arafasida yurtimiz oliy ta’lim muassasalarida 
talabalar uchun munosib sharoitlar yaratishga qaratilgan ishlar 
izchil davom ettirilmoqda. “O‘zbekiston-2030” strategiyasida oliy 
ta’lim muassasalarining moddiy-texnik bazasini mustahkamlash, 
zamonaviy o‘quv binolari va talabalar turar joylarini barpo etish 
muhim vazifalardan biri sifatida belgilangan. 

Ana shu islohotlarning amaliy natijasi sifatida Oliy ta’lim fan va 
innovatsiyalar vaziri Kongratbay Sharipov boshchiligida bir qancha 
oliy ta’lim muassasalarida yangi o’quv va turar joy binolarining 
ochilish marosimi bo’lib o’tdi. Jumladan, Samarqand davlat tibbiyot 
universitetida ham 500 o‘rinli yangi talabalar turar joyi foydalanishga 
topshirildi. Zamonaviy talablar asosida barpo etilgan majmuaning 
ochilish marosimida soha mas’ullari, universitet jamoasi, professor-
o‘qituvchilar va yoshlar ishtirok etdi. Ochilishda so‘zga chiqqanlar oliy 
ta’lim tizimida amalga oshirilayotgan islohotlar, yoshlarga yaratilayotgan 
imkoniyatlar hamda bo‘lajak tibbiyot xodimlari uchun yangi talabalar 
turar joyida yaratilgan sharoitlar haqida to‘xtaldilar.

Neyroxirurgiya va neyroreabilitatsiya 
ixtisoslashtirilgan  ilmiy-amaliy markazi 

vakillari Abu Ali ibn Sino nomidagi Tojikiston 
davlat tibbiyot universitetida bo’ldilar

16-sentabr kuni universitet huzuridagi Neyroxirurgiya va neyroreabilitatsiya 
ixtisoslashtirilgan ilmiy-amaliy markazi delegatsiyasi Dushanbe shahridagi 
Abu Ali ibn Sino nomidagi Tojikiston davlat tibbiyot universitetiga rasmiy 
tashrif buyurdi.

Mazkur tashrif ikki mamlakatning yetakchi tibbiyot oliy ta’lim muassasalari 
o‘rtasidagi akademik, ilmiy va amaliy aloqalarni yanada mustahkamlash yo‘lidagi 
muhim qadam bo‘ldi.

Akademik mobillik dasturi doirasida Samarqand davlat tibbiyot universiteti 
vakillari Tojikiston davlat tibbiyot universiteti talabalari, rezidentlari va yosh 
mutaxassislari uchun ma’ruzalar turkumini o‘tkazdilar. Ma’ruzalarda Parkinson 
kasalligini tashxislash va davolashning zamonaviy yondashuvlari haqida batafsil 
ma’lumotlar taqdim etildi.

Tashrif davomida delegatsiya Tojikiston davlat tibbiyot universitetining 
Neyroxirurgiya kafedrasi va bo‘limining moddiy-texnik bazasi, ilmiy-uslubiy 
salohiyati hamda klinik imkoniyatlari bilan yaqindan tanishdi.

Hamkorlikning muhim amaliy qismi sifatida qo‘shma konsiliumlar tashkil 
etilib, unda ikki mamlakat neyroxirurglari murakkab klinik holatlarni muhokama 
qildilar hamda og‘ir ahvoldagi bemorlarni davolashning maqbul taktikalari 
yuzasidan o‘zaro fikr almashdilar.

Tashrif yakunida qabul qiluvchi tomon rahbariyati bilan samarali muzokaralar 
o‘tkazilib, ikki tomonlama hamkorlikni yanada kengaytirish bo‘yicha aniq chora-
tadbirlar belgilab olindi. Jumladan, qo‘shma ilmiy tadqiqotlarni tashkil etish, mahorat 
darslarini o‘tkazish hamda akademik almashinuv dasturlarini yanada faollashtirish 
masalalariga alohida e’tibor qaratildi.

Saudiya Arabistonining yirik kompaniyasi bilan 
hamkorlik masalalari muhokama qilindi

Universitetda Saudiya Arabistonining KDOT kompaniyasi bosh direktori Faysal Al-Davud 
hamda kompaniyaning sog‘liqni saqlash bo‘yicha katta maslahatchisi, doktor Saeed Rakha 
ishtirokida uchrashuv bo‘lib o‘tdi.

Muzokaralar davomida ikki mamlakat rahbarlari boshchiligida hamkorlik aloqalarining jadal 
sur’atlarda rivojlantirilishi, jumladan, Saudiya Arabistoni Podshohligi sog‘liqni saqlash vaziri Fahad 
bin Abdulrahmon al-Jalajilning davlatimiz rahbari bilan olib borgan faol muzokaralari xususida so‘z 
yuritildi.

Shuningdek, universitetimizning hamshiralik yo‘nalishi bitiruvchilarini Saudiya Arabistonidagi 
tibbiyot muassasalariga ishga joylashtirish istiqbollari, tanlov va tayyorlov jarayonlari, mehnat sha-
roitlari hamda ish haqi masalalari atroflicha muhokama qilindi. Mazkur yo‘nalishda yaqin kelajakda 
hamkorlik memorandumi va tegishli shartnomalarni imzolash bo‘yicha o‘zaro kelishuvga erishildi.

Yaponiyaning GIFU universiteti bilan 
hamkorlikdagi yangi loyiha muhokama qilndi

14-avgust kuni universitetga Yaponiyaning GIFUuniversiteti professorlari 
Yoshimasa Yamamoto, Mayumi Yamamoto va Nobuhisa Matsuhashilardan 
iborat mehmonlar tashrif buyurdi.

Mehmonlarni universitet rektori Jasur Rizayev kutib oldi. Tashrif doirasida ikki 
tomonlama uchrashuv tashkil etilib, o‘zaro hamkorlik masalalari muhokama qilindi.

Jumladan, SamDTU va GIFU universitetlari o‘rtasida yangi SATREPS loyihasini 
boshlash bo‘yicha suhbat qilindi. Ushbu loyiha Yaponiyaning JICA tashkiloti va 
bir nechta hamkor universitetlar bilan amalga oshirilishi rejalashtirilgan.

Turkiyalik mehmonlar bilan hamkorlik 
masalalari muhokama qilindi

3-avgust universitetga Turkiya Sog‘liqni saqlash vazirligi hamda Atlas 
universitetining vakillaridan iborat delegatsiya tashrif buyurdi.

Mehmonlarni universitet rektori, professor Jasur Rizayev kutib oldi hamda 
ikki tomonlama uchrashuv tashkil etildi. Muzokaralar davomida Turkiya 
sog‘liqni saqlash tizimi bilan hamkorlik aloqalarini yanada mustahkamlash, 
Atlas universiteti bilan birgalikda bir qator yangi loyihalar, ilmiy ishlar, xalqaro 
anjumanlar tashkil etish, shuningdek, akademik almashinuvni yo‘lga qo‘yish 
borasida fikr almashildi. 

Kuzgi allergiya 
shamollash va 

grippdan qanday 
farqlanadi?

Kuz faslida burun oqishi, aksirish, yo‘tal, ko‘z 
yoshlanishi va qichishishi kabi belgilar tez-tez 
uchraydi. Ko‘pchilik bunday alomatlarni shamollash 
yoki gripp bilan bog‘laydi. Aslida esa ular mavsumiy 
allergiyadan ham darak berishi mumkin.

Xo‘sh, kuzgi allergiyaning asosiy sabablari nimalar? 
Uni O‘RVI va grippdan qaysi belgilari orqali farqlash 
mumkin? Ushbu savollarga Respublika ixtisoslashtirilgan 
allergologiya va klinik immunologiya ilmiy-amaliy 
tibbiyot markazi direktori Ilmira Razikova javob berdi.

— Yurtimizda sentabr, oktabr va ba’zan noyabr 
oylarida ham havo harorati nisbatan iliq bo‘ladi, — 
deydi mutaxassis. — Agar bu davrda yog‘ingarchilik 
kam bo‘lsa, o‘simlik changchalari allergik xususiyatini 
saqlab qoladi. Bu esa yuqorida qayd etilgan alomatlarni 
keltirib chiqaruvchi asosiy sabablardan biridir.

Yana bir omil — zamburug‘ sporalari. Salqin 
kunlar boshlanib, yomg‘ir yoqqach, ular havoga 
yuqori konsentratsiyada tarqalishi mumkin. Natijada 
zamburug‘larga sezuvchan insonlarda allergik 
holatlarning og‘irroq kechishi ehtimoli ortadi. Zamburug‘ 
sporalari ko‘p uchraydigan manbalardan biri — daraxt 
va butalardan to‘kilgan yaproqlar. Shuningdek, zax 
yoki mog‘orlagan xonalar va yerto‘lalarda ham bunday 
allergenlar to‘planishi mumkin.

Salqin ob-havoda uy changi bilan bog‘liq 
allergenlar ta’siri ham kuchayishi mumkin. Ayniqsa, 
yaxshi isimasaydigan va zax xonalarda allergenlar 

konsentratsiyasi ortib, allergik rinit, kon’yunktivit 
yoki astma belgilari kuchayishi kuzatiladi. Allergiyani 
qo‘zg‘atuvchi manbalar uy ichida ham yetarlicha. 
Xususan, gilam va to‘shamalar, yostiqlar, devor 
qoplamalari, yumshoq mebel va o‘yinchoqlar, 
shuningdek, kitoblarda chang to‘planishi mumkin.

Mavsumiy allergiyaga moyil insonlarning taxminan 
yarmida it va mushuk kabi uy hayvonlari yungiga 
nisbatan ham sezuvchanlik kuzatiladi.

Kuzgi allergiya belgilari haqiqatan ham O‘RVI va 
gripp alomatlariga o‘xshash. Biroq ularni bir-biridan 
ajratishga yordam beradigan muhim farqlar bor. 
Masalan, shamollash va gripp belgilari virus bilan aloqa 
qilgandan keyin ma’lum vaqt o‘tib namoyon bo‘ladi. 
Allergiya alomatlari esa allergen bilan kontaktdan so‘ng 
tezda paydo bo‘lishi mumkin.

Shamollash va gripp simptomlari odatda 3–14 kun 
ichida o‘tib ketadi. Allergik reaksiyalar esa allergen ta’siri 
davom etsa, bir necha hafta yoki hatto oylab saqlanishi 
mumkin. Qolaversa, allergiyada odatda tana qaqshashi 
va isitma kuzatilmaydi.

Allergiya belgilari kuzatilganda, o‘z vaqtida 
mutaxassisga murojaat qilish tavsiya etiladi. Xususan, 
markazimizda bunday kasalliklarni zamonaviy 
diagnostika usullari va ilg‘or tibbiy texnologiyalar asosida 
aniqlash hamda samarali davolash yo‘lga qo‘yilgan.

SSV Matbuot xizmati

Universitetda 2026/2027-o‘quv yilining 1-son 
Ilmiy kengash majlisi doirasida PhD hamda Doktorlik 
diplomlarini qo‘lga kiritgan o‘qituvchilarga diplomlari 
topshirildi.

Shuningdek, universitetning bir guruh xodimlari 
bayram bilan tabriklandi. Ularga viloyatimizda oliy ta’lim 
va sog‘liqni saqlash tizimlarida yuqori malakali, bilimli, 
har tomonlama yetuk shifokor-kadrlarni tayyorlash 
borasidagi fidoyiligi va fan, ta’lim, tibbiyot sohalarini 
rivojlantirish borasidagi ko‘p yillik samarali mehnati va 
yosh avlod ta’lim-tarbiyasiga qo‘shgan munosib hissasi 
uchun hamda O‘zbekiston Respublikasi mustaqilligining 
35 yilligi munosabati bilan Samarqand viloyati 
hokimligining tashakkurnomalari va esdalik sovg‘alari 
taqdim etildi.

Bir qator professor-
o‘qituvchilar 

taqdirlandi

Leishmaniozni zamonaviy 
tashxislash va in vitro 

ko‘paytirish bo‘yicha xalqaro 
seminar-trening o‘tkazildi

2026-yil 21–24-sentabr kunlari Samarqand shahrida leishmanioz 
kasalligini zamonaviy tashxislash, laboratoriya tadqiqotlari va in vitro 
sharoitida ko‘paytirish masalalariga bag‘ishlangan 4 kunlik xalqaro 
seminar-trening bo‘lib o‘tdi.

Tadbir OIC–COMSTECH, Samarqand davlat tibbiyot universiteti, 
SamDTU huzuridagi L.M. Isayev nomidagi Mikrobiologiya, virusologiya, 
yuqumli va parazitar kasalliklar ilmiy-tadqiqot instituti hamda Neglected 
Tropical Diseases Global Network hamkorligida tashkil etildi.

Seminar davomida ishtirokchilar leishmaniozning epidemiologiyasi, klinik 
va differensial tashxisi, zamonaviy mikroskopik va molekulyar diagnostika 
usullari, Leishmania spp. ni ajratish va kultivatsiya qilish, in vitro ko‘paytirish 
va krioprezervatsiya, laboratoriya xavfsizligi hamda dori vositalariga 
sezuvchanlikni baholash bo‘yicha nazariy va amaliy bilimlarini boyitdilar.

Tadbirning dastlabki kunida 200 dan ortiq ishtirokchini birlashtirgan 
umumiy konferensiya tashkil etilib, ochilishda so’zga chiqqan SamDTU 
rektori, professor Jasur Rizayev, Samarqand viloyati Sog’liqni saqlash 
boshqarmasi boshlig’i Suxrob Zayniyev hamda boshqalar tashkil 
etilgan anjumanning tibbiyotimizni rivojlantirish hamda xalqaro tajriba 
almashishdagi ahamiyatini alohida ta’kidladilar. Plenar yig’ilishdan so’ng 
leishmanioz kasalligining epidemiologiyasi, profilaktikasi, zamonaviy 
davolash va tashxislash usullari bo‘yicha ilmiy ma’ruzalar tinglandi.

Keyingi kunlarda esa mutaxassislar uchun amaliy treninglar tashkil 
etilib, laboratoriya sharoitida zamonaviy tadqiqot metodikalariga alohida 
e’tibor qaratildi. Shuningdek, ishtirokchilar Urgut tumaniga tashrif 
buyurib, leishmanioz bilan bog‘liq amaliy kuzatuvlar va epidemiologik 
jarayonlar bilan yaqindan tanishdilar.

Seminar-treningda ko’plab xorijiy davlatlardan yetakchi olim va 
mutaxassislarning ishtirok etgani tadbirning xalqaro ilmiy ahamiyatini yanada 
oshirdi. Mazkur xalqaro tadbir nafaqat zamonaviy bilim va amaliy ko‘nikmalar 
almashinuvi, balki turli mamlakatlarning yosh olimlari va mutaxassislari 
o‘rtasida ilmiy hamkorlikni rivojlantirish, qo‘shma tadqiqotlar va xalqaro 
loyihalarni yo‘lga qo‘yish uchun muhim platforma bo‘ldi.

Ilmiy-amaliy markaz direktori 
CCIFLDI 2026 konferensiyasida ishtirok etdi

11-13-sentyabr kunlari Xitoyning Uxan shahrida CCIFLDI 2026 ilmiy konferensiyasi 
o‘tkazildi. Shuningdek, tadbirlar doirasida immunologiya fanining dunyodagi rivojlanish 

bosqichlari, zamonaviy yutuqlari va istiqbollariga bag‘ishlangan simpozium ham tashkil etildi.

Toshkentda salomatlik volontyorlari harakati 
rivojiga xizmat qiluvchi memorandum imzolandi

Toshkent shahridagi EMU Universityda Xalqaro o‘z-o‘ziga g‘amxo‘rlik qilish kuni (International 
Self-Care Day) munosabati bilan O‘zbekiston tarixida ilk bor Salomatlik volontyorlari qurultoyi 
bo‘lib o‘tmoqda.

Mazkur nufuzli tadbirda Sog‘liqni saqlash 
vazirligi, O‘zbekiston volontyorlari assotsiatsiyasi, 
tibbiyot oliy ta’lim muassasalari, xalqaro va jamoat 
tashkilotlari vakillari hamda salomatlik volontyorlari 
ishtirok etdi. Qurultoy doirasida Samarqand davlat 
tibbiyot universiteti nomidan Yoshlar masalalari va 
ma’naviy-ma’rifiy ishlar bo‘yicha birinchi prorektor 
Eldor Tangirov hamkorlik memorandumini imzoladi.

Mazkur memorandum salomatlik volontyorlarini 
tayyorlash, sog‘lom turmush tarzini keng targ‘ib 
etish, profilaktik tadbirlarni rivojlantirish hamda 
davlat va fuqarolik jamiyati institutlari o‘rtasidagi 
hamkorlikni yanada mustahkamlashga xizmat qiladi. 
Qurultoy “Salomatlik marafoni” umummilliy harakati 
doirasida tashkil etilib, mamlakatda salomatlik 
volontyorlari harakatini rivojlantirish, aholining tibbiy 
savodxonligini oshirish, profilaktik tibbiy madaniyatni 
mustahkamlash va birlamchi tibbiy xizmat tizimini 
qo‘llab-quvvatlash maqsadini ko‘zlaydi.

Shuningdek, tadbir doirasida “Salomatlik uchun” 
interaktiv ta’lim maydonchasi hamda “Hayot ulash” 
donorlik aksiyasi tashkil etildi. Ishtirokchilar sog‘lom 
turmush tarzi, birinchi tibbiy yordam va donorlik 
yo‘nalishlari bo‘yicha amaliy bilimlarga ega bo‘lish 
bilan birga, ixtiyoriy qon topshirish orqali inson 

hayotini saqlab qolishga o‘z hissalarini qo‘shdilar.
Qurultoyda universitetimiz talaba-yoshlari 

ham faol ishtirok etib, salomatlik volontyorlari 
harakatini rivojlantirish, sog‘lom turmush tarzini 
targ‘ib etish va jamoatchilik tashabbuslarini 
qo‘llab-quvvatlashga qaratilgan loyihalarda o‘z 
faolligini namoyon etdilar.

Universitet vakili xalqaro 
gastroenterologiya kongressida ishtirok etdi
12–14-sentabr kunlari Moskva shahridagi “Radisson Slavyanskaya” meh-

monxonasida XXXII Birlashgan Rossiya gastroenterologiya kongressi bo‘lib o‘tdi.
Mazkur nufuzli ilmiy anjumanda Rossiya va xorijiy davlatlarning yetakchi 

gastroenterologlari, gepatologlari, jarrohlari, endoskopistlari hamda tibbiyot 
sohasidagi ilmiy doiralar vakillari ishtirok etdi. Kongress ishida universitetning 
Diplomdan keyingi ta’lim fakulteti kam invaziv va laparoskopik xirurgiya kursi 
mudiri, tibbiyot fanlari doktori, dotsent Pulat Askarov ham qatnashdi.

Kongress doirasida gastroenterologiya, gepatologiya va 
biliopankreatologiyaning dolzarb masalalari, ovqat hazm qilish tizimi kasalliklarini 
zamonaviy diagnostika va davolash usullari, endoskopik hamda kam invaziv 
texnologiyalar, klinik tavsiyalar, nutritsiologiya va saraton kasalliklarining oldini 
olish yo‘nalishlari muhokama qilindi.

P. Askarovning mazkur xalqaro kongressdagi ishtiroki ilg‘or klinik 
tajribalarni o‘rganish, zamonaviy davolash texnologiyalari bilan tanishish, 
xalqaro ilmiy hamkorlikni rivojlantirish hamda olingan bilim va tajribalarni 
universitetning ta’lim va klinik amaliyotiga tatbiq etishga xizmat qiladi.

Yangi O‘zbekiston taraqqiyotining ustuvor yo‘nalishlari targ‘ib qilindi
«Kelajak» markazida «Birlashib buyuk tarix yaratamiz!» shiori ostida «Ma’rifat karvoni» ilmiy-

ma’rifiy loyihasi doirasida ma’naviy-ma’rifiy targ‘ibot tadbiri o‘tkazildi.
Unda universitetning Ijtimoiy va gumanitar 

fanlar kafedrasi assistenti Sharif Umurov, 
Samarqand davlat pedagogika instituti Ijtimoiy 
fanlar fakulteti tarix kafedrasi o‘qituvchisi Abror 
Jumayev, «Yuksalish» harakati Samarqand 
viloyati bo‘limi rahbari o‘rinbosari, viloyat 
«Ma’rifat» targ‘ibotchilar jamiyati a’zosi Nodir 

Qudratov, tuman hokimi o‘rinbosari Jahongir 
Haqberdiyev, ma’rifat targ‘ibotchilari, korxona 
va tashkilotlarning ma’naviy-ma’rifiy ishlarga 
mas’ullari, umumta’lim maktablari direktorining 
ma’naviy-ma’rifiy ishlar bo‘yicha o‘rinbosarlari, 
maktab maslahatchilari hamda keng jamoachilik 
vakillari ishtirok etdi.

Ma’ruza davomida xalqimizning boy tarixiy 
va ma’naviy merosi, inson qadrini ulug‘lash, 
yoshlarga sifatli ta’lim-tarbiya berish, ilm-
ma’rifatga intilish hamda jamiyat taraqqiyotida 
har bir fuqaroning mas’uliyati haqida fikr yuritildi. 
Shuningdek, yurtimizda amalga oshirilayotgan 
islohotlar haqida so‘zlovchi videolavha namoyish 
etildi.

Bo‘lib o‘tgan ilmiy tadbirlarda Samarqand davlat 
tibbiyot universiteti huzuridagi Immunologiya, 
allergologiya va inson genomikasi ilmiy-amaliy 
markazi direktori, professor Dilafruz Xolmurodova 
ham faol ishtirok etib, o‘z ma’ruzalarini taqdim etdi.

Ma’ruzada Markazning ilmiy salohiyati, 
asosiy tadqiqot yo‘nalishlari, immunologiya, 

allergologiya va inson genomikasi sohalarida amalga 
oshirilayotgan ilmiy izlanishlar, xalqaro hamkorliklar 
va kelgusidagi ustuvor vazifalar taqdim etildi.

Shuningdek, Dilafruz Xolmurodova Pekin 
shahrida xalqaro grant loyihalariga bag‘ishlangan 
maxsus seminarlarda ishtirok etdi. Mazkur 
seminarlarda O‘zbekiston–Xitoy hamkorligi 
doirasida qo‘shma xalqaro grant loyihalarini ishlab 
chiqish va ularda ishtirok etish, ikki davlat olimlari 
o‘rtasida ilmiy hamkorlikni kengaytirish, ustuvor 
tadqiqot yo‘nalishlarini belgilash hamda qo‘shma 
ilmiy loyihalarni xalqaro grant dasturlariga taqdim 
etish masalalari muhokama qilindi.

Xalqaro maydondagi bu ishtirok jahon 
miqyosida tajriba almashish maydoni bo‘libgina 
qolmay ilmiy-amaliy markazning xalqaro hamkorlik 
ishlarini yanada rivojlantirishga xizmat qiladi.

1-oktyabr - "Ustoz va murabbiylar kuni" munosabati bilan Samarqand 
davlat tibbiyot universitetida nafaqadagi faxriy harbiylar ishtirokida "Uch 
avlod uchrashuvi" tashkil etildi.

Uchrashuv davomida bugungi tinch va osoyishta hayotimizning 
qadriga yetib, yurtimizda yoshlarga yaratilayotgan imkoniyatlardan unumli 
foydalanishga chaqirildi.

Shuningdek, ko'p yillar vatani oldidagi sadoqatli xizmati hamda fidokorona 
pedagogik faoliyati bilan namuna bo'lib kelayotgan nafaqadagi harbiy 
ustozlarga tashakkurnomalar taqdim etildi.

Bunday uchrashuvlar avlodlar o‘rtasidagi ma’naviy rishtalarni yanada 
mustahkamlab, yosh avlodni Vatanga sadoqat, ustozga hurmat va ezgu 
maqsadlar sari intilish ruhida tarbiyalashda muhim ahamiyat kasb etadi.

«Uch avlod uchrashuvi»
tashkil etildi

Biz yoshlar giyohvandlikka, 

psixotrop moddalarga
va jinoyatchilikka qarshimiz!

Bugungi kunda yoshlar orasida huquqiy madaniyat va 
sog‘lom turmush tarzini shakllantirish muhim vazifa his-
oblanadi. Shu munosabat bilan “Biz yoshlar giyohvandlikka, 
psixotrop moddalarga va jinoyatchilikka qarshimiz!” 
mavzusida profilaktik davra suhbati tashkil etildi. 

Talabalar o‘rtasida sog‘lom turmush tarzini targ‘ib qilish, 
yoshlarni turli zararli illatlardan asrash hamda jinoyatchilikning 
oldini olish maqsadida “Biz yoshlar giyohvandlikka, psixotrop 
moddalarga va jinoyatchilikka qarshimiz!” mavzusida davra 
suhbati tashkil etildi.

Tadbirda Samarqand viloyati IIB mas’ul xodimlari, viloyat 
narkologiya bo’limi boshlig’i, universitet ma’muriyati hamda 
talabalar ishtirok etdilar.

Tadbir davomida giyohvandlik va psixotrop moddalarni 
iste’mol qilishning inson salomatligi, ta’limi, oilaviy va ijtimoiy 
hayotiga salbiy ta’siri haqida fikr almashildi. Shuningdek, 
yoshlar o‘rtasida huquqbuzarlik va jinoyatchilikning oldini 
olish, qonunlarga hurmat ruhini shakllantirish hamda bo‘sh 
vaqtni mazmunli tashkil etish masalalariga alohida e’tibor 
qaratildi.

Davra suhbatida talabalar o‘zlarini qiziqtirgan savollar bilan 
murojaat qilib, mavzu yuzasidan o‘z fikr va mulohazalarini 
bildirdilar.

«Dekan va yoshlar»
uchrashuvi oʻtkazildi

Universitetning Pedagogika va psixologiya fakulteti 
talabalari bilan “Dekan va yoshlar” uchrashuvi oʻtkazildi. 

Uchrashuv davomida Turkiyaning Sogʻliq bilimlari 
universiteti bilan hamkorlikdagi qoʻshma taʼlim dasturi 
asosida oʻqishga tavsiya etilgan 1-bosqich talabalari universitet 
rahbariyati, taʼlim tizimi va ichki tartib-intizom bilan yaqindan 
tanishtirildi. Fakultet dekani Sh. Xudoyqulov talabalarni 
qo’shma ta’lim dasturi mazmun mohiyati, hamkorlik va 
kontrakt-to’lov shartnomalari, universitet va hamkor OTMlarda 
o’qish muddatlari haqida axborot berib o’tdi.

Shuningdek, talabalar bilishlari lozim bo’lgan ta’limga 
oid qaror va buyruqlar bilan tanishtirdi. Dekan o‘rinbosari 
S.Erboyev Universitet ichki tartib qoidalar va Odob-axloq 
kodeksi bilan tanishtirib, talabalarni ularga rioya qilishlari, 
jinoyatchilik hamda jinoyatchilikni keltirib chiqarishi mumkin 
bo’lgan turli xil omillar haqida ogohlantirildi. 

Shuningdek, fakulteti dekani bilan ochiq muloqot tashkil 
etilib, talabalar oʻzlarini qiziqtirgan savollarga javob oldilar.

Faol talabalar bilan
uchrashuv o‘tkazildi

Universitetning faol va tashabbuskor talaba-yoshlari 
bilan mazmunli uchrashuv tashkil etildi. Uchrashuv davomida 
talabalarning ilmiy, ijodiy va ijtimoiy faolligini oshirish, 
ularning yangi imkoniyatlardan samarali foydalanishiga 
ko‘maklashish masalalariga alohida e’tibor qaratildi.

Tadbir davomida Yoshlar akademiyasi, uning faoliyat 
yo‘nalishlari va talaba-yoshlar uchun yaratilayotgan 
imkoniyatlar haqida batafsil ma’lumot berildi. Shuningdek, 
xalqaro stipendiya va grant dasturlari, ularda ishtirok etish 
imkoniyatlari hamda nomzodlarga qo‘yiladigan asosiy talab 
va mezonlar haqida tushuntirishlar berildi. Bundan tashqari, 
universitetda faoliyat yuritayotgan talabalar ilmiy jamiyatlari 
va ularning ilmiy-tadqiqot yo‘nalishidagi faoliyati haqida 
ma’lumot berilib, talabalarni mazkur jamiyatlar faoliyatida 
faol ishtirok etishga chorlandi.

Uchrashuv ochiq muloqot va fikr almashish ruhida o‘tdi. 
Talabalar o‘zlarini qiziqtirgan savollariga mutaxassislardan batafsil 
javoblar oldilar. Mazkur uchrashuv yoshlarning ilmiy salohiyatini 
rivojlantirish, xalqaro imkoniyatlardan foydalanish ko‘nikmalarini 
shakllantirish hamda universitet hayotida yanada faol ishtirok 
etishlariga xizmat qilishi bilan ahamiyatli bo‘ldi.

«Jaholatga qarshi ma’rifat» shiori 
ostida ma’naviy-ma’rifiy davra suhbati 

o’tkazildi
11-sentyabr kuni universitet talabalari bilan «Jaholatga 

qarshi ma’rifat» shiori ostida ma’naviy-ma’rifiy davra suhbati 
bo‘lib o‘tdi.

Mazkur tadbirda Din ishlari bo‘yicha qo‘mitaning 
Samarqand viloyati hududiy boshqarmasi boshlig‘i 
S.Boymurodov, Respublika Ma’naviyat va ma’rifat markazi 
viloyat bo‘limi boshlig’i X.Kubayev, Yoshlar masalalari va 
ma’naviy-ma’rifiy ishlar bo‘yicha birinchi prorektor E.Tangirov, 
universitet rektor maslahatchisi I.Qurbanov, Yoshlar bilan 
ishlash, ma’naviyat va ma’rifat bo‘lim boshlig‘i O.Muratov 
hamda talabalar ishtirok etdi.

Davra suhbati davomida jamiyatda ma’rifatni yuksaltirish, 
yoshlarni turli g‘oyaviy tahdidlardan asrash, sog‘lom 
dunyoqarash va ma’naviy immunitetni shakllantirish 
masalalariga alohida e’tibor qaratildi. Shuningdek, talabalarni 
ilm-ma’rifatga intilish, milliy va umuminsoniy qadriyatlarga 
hurmat ruhida tarbiyalashning ahamiyati haqida fikr-
mulohazalar bildirildi.

Tadbir yakunida talabalar o‘zlarini qiziqtirgan savollar bilan 
murojaat qilib, mutaxassislardan atroflicha javoblar oldilar.

Jasorat va fidoyilik saboqlari: 
talabalar harbiy muzeyga tashrif 

buyurdilar
Universitetning Davolash fakulteti talabalari bilan 

«Milliy armiya – bizning sharafimiz va gʻururimiz» shiori 
ostida Markaziy harbiy okrug muzeyiga tashrif buyurildi.

Tashrif davomida talabalar muzeyda saqlanayotgan tarixiy 
eksponatlar, muzeyning boy ilmiy va ma’naviy merosi hamda 
Ikkinchi jahon urushi yillariga oid ma’lumotlar bilan yaqindan 
tanishdilar.

Muzey mutaxassislari tomonidan talabalarga urush yillarida 
xalqimizning jasorati, fidoyiligi haqida batafsil ma’lumot berildi. 
Shuningdek, talabalarda Vatanga muhabbat, ajdodlar xotirasiga 
hurmat va milliy qadriyatlarga sadoqat tuyg‘ularini mustahkam-
lash maqsadida ma’naviy-ma’rifiy suhbat tashkil etildi.

Kiberxavfsizlik va 
narkojinoyatchilikni oldini olishga 

qaratilgan tadbir o’tkazildi
Universitetda talabalar bilan kiberxavfsizlik, internetdan 

xavfsiz foydalanish hamda narkojinoyatchilikning oldini 
olishga qaratilgan profilaktik tadbir tashkil etildi.

Tadbirda Yoshlar masalalari va ma’naviy-ma’rifiy ishlar 
bo‘yicha prorektor Eldor Tangirov, rektor maslahatchisi Ibrat 
Qurbonov, shuningdek, Samarqand viloyati IIB Kiberxavfsizlik 
bo‘limi mutaxassislari ishtirok etdi.

Uchrashuv davomida talabalarga internet tarmog‘ida 
uchrashi mumkin bo‘lgan kiberxavflar, firibgarlik holatlari, 
shaxsiy ma’lumotlarni himoya qilish, ijtimoiy tarmoqlardan 
to‘g‘ri va xavfsiz foydalanish bo‘yicha muhim tavsiyalar berildi.

Shuningdek, yoshlar o‘rtasida giyohvandlik va psixotrop 
moddalar bilan bog‘liq jinoyatlarning oldini olish, bunday 
illatlarning inson salomatligi va kelajagiga salbiy ta’siri, 
huquqiy javobgarlik masalalariga alohida e’tibor qaratildi. 
Tadbir davomida talabalar o‘zlarini qiziqtirgan savollar bilan 
mutaxassislarga murojaat qilib, zarur tavsiya va tushuntirish-
larga ega bo‘ldilar.

UNIVERSITET TARIXI MUZEYIDAGI TILAKLAR KITOBIDAn

Milliy qadriyatlar — 
millat  ma’naviyatining 
mustahkam poydevori

Davolash ishi fakulteti talabalari ishtirokida «Milliy 
qadriyatlar va ularning millat ma’naviyatidagi o‘rni» 
mavzusida davra suhbati tashkil etildi.

Suhbat davomida milliy qadriyatlarimizni asrab-
avaylash, yosh avlod ma’naviyatini yuksaltirish, milliy 
urf-odat va an’analarga hurmat bilan munosabatda bo‘lish 
masalalari muhokama qilindi.

Tadbirda talabalar o‘z fikr va mulohazalari bilan faol 
ishtirok etdilar.

Sharqshunos tadqiqotchi M.Xadr 
tomonidan e’lon qilingan va keyinchalik 
taniqli olim O.Bolshakov tomonidan atroflicha 
tadqiq etilgan XI asr o‘rtalariga oid ikkita vaqf 
hujjati G‘arbiy Qoraxoniylar xoqonligining 
hukmdori Ibrohim Tamg‘achxon davriga 
taalluqlidir. O‘rta asrlar arab muarrixi Ibn 
Fuvatiyning guvohlik berishicha, Ibrohim 
faqihlarning qat’iy xulosasisiz biror kimsaga 
jazo tayinlamagan hamda hech kimning mol-
mulkini musodara etmagan odil hukmdor 
timsoli bo‘lgan. Shu bois u Bag‘dod xalifasi 
Qoim tomonidan «Davlat tayanchi» hamda 
«Sharq va Chin podshohi» kabi oliy darajali 
unvonlar bilan sharaflangan.

Ushbu ma’rifatparvar hukmdor 
tashabbusi bilan Samarqand shahrida 
faoliyat boshlagan «Dor al-marzo», ya’ni 
Bemorlar uyi shahar fuqarolari bilan birga 
musofirlar uchun ham bepul tibbiy yordam 
ko‘rsatuvchi yirik ijtimoiy markaz bo‘lgan. 
Vaqfnoma matnida mazkur dorushshifoning 
jo‘g‘rofiy o‘rni, ichki me’moriy tuzilishi, 
xizmatchilar safi, ularga ajratiladigan maosh 
hamda muassasani muttasil mablag‘ bilan ta’minlab turuvchi 
ko‘chmas mulklar tafsiloti bayon etilgan.

Tarixiy hujjatlarga ko‘ra, shifoxona Samarqandning gavjum 
savdo chorrahalaridan birida – So‘g‘d bozori va Zargarlar 
mahallasi tutashgan hududda qad rostlagan. Xastaxonaning 
kundalik xarajatlarini, bemorlarning to‘laqonli ovqatlanishi va 
zarur dori-darmonlar ta’minotini kafolatlash maqsadida xoqon 
o‘z shaxsiy mulki hisoblangan «Timi palos» karvonsaroyini 
hamda beshta yordamchi xona, uchta hujra va uch do‘kondan 
iborat savdo rastalarini vaqf mulki sifatida muassasa 
ixtiyoriga topshirgan. Vaqfnoma shartiga binoan, ushbu 

XI asrda Samarqandda tibbiyot 
muassasalari faoliyati qanday bo‘lgan?

XI asr o‘rtalarida Samarqand zaminida barpo etilgan tabobat maskani hamda uning 
mukammal moliyaviy-iqtisodiy ta’minoti o‘rta asrlar Sharq davlatchiligida ijtimoiy himoya 
va xalq salomatligini muhofaza qilish yuqori darajada tashkil etilganini namoyon etadi.

tijorat inshootlaridan tushadigan barcha ijara daromadlari 
muayyan hissalarga – teng yuz qismga taqsimlanib, shifo 
maskani ehtiyojlariga yo‘naltirilgan.

Mazkur maskanda faoliyat yuritgan mutaxassislar tarkibi 
va xizmat haqining taqsimlanish tartibi o‘sha davr jamiyatining 
ma’naviy va tabaqaviy qiyofasini anglashda qimmatli dalildir. 
Jumladan, umumiy tushumning yuz qismdan iborat hisobidan 
eng katta ulush – naq o‘n qismi bevosita bosh tabibga 
tayinlangan. E’tiborga molik jihati shundaki, shifoxonaning 
umumiy ma’muriy boshqaruvchisi va moliyaviy nazoratchisi 
bo‘lgan mutasarrifga sakkiz qism maosh ajratilgan. Ilm va 

amaliyot sohibi bo‘lmish hoziq tabibga 
ijrochi boshqaruvchidan yuqoriroq 
haq to‘langani qoraxoniylar jamiyatida 
yuqori malakali tibbiyot mutaxassislari 
mehnati yuksak qadrlanganini ko‘rsatadi. 
Bundan tashqari, muassasada qon oluvchi 
muolajachi – fassod, mohir pazandalar 
hamda xizmatchilar ham mehnat qilgan. 
Vaqf tushumidan alohida xizmatchiga 
besh qism, oshpazga uch qism maosh 
belgilangan.

Hujjatda xastalarning huquqlarini 
muhofaza qilishga ustuvor ahamiyat 
qaratilgan. Vaqfnoma talabiga ko‘ra, 
davolanayotgan kishilar xastalikdan 
butunlay forig‘ bo‘lguniga qadar ularni 
shifoxonadan chiqarib yuborish yoki 
bezovta qilish qat’iyan man etilgan. 
Shaharning yerlik fuqarosi va tashrif 
buyurgan musofirlar birdek bepul tibbiy 
ko‘mak olish huquqidan foydalangan. 
Bemor sog‘aygachgina o‘rnini boshqa 
muhtoj xastaga bo‘shatib berishi lozim 
bo‘lgan. Mazkur nizom talablarini 

o‘zgartirish yoki bekor qilish taqiqlanib, vaqf shartlarining 
abadiy kuchda qolishi muhrlangan.

Taniqli tarixchi va tangashunos olim Ye.Davidovich 
vaqfnomadagi pul muomalasiga oid tafsilotlarni tadqiq etar 
ekan, hujjat tasdiqlangan paytda Samarqandda amalda bo‘lgan 
tangalarning aniq qiymati qayd etilganini ta’kidlaydi. Unga 
muvofiq, bir misqol sof oltin qiymati aynan qirq yetti kumush 
dirhamga tenglashtirilgan. Hujjatda tangalar xarid quvvatining 
pasayishi, ya’ni pul qadrsizlanishi ehtimoliga qarshi maxsus 
muhofaza bandi kiritilgan bo‘lib, agar istiqbolda dirhamning 
bozor bahosi o‘zgarsa, xodimlarning ish haqi va shifoxona 

xarajatlari hujjat tuzilgan kundagi sof oltin o‘lchov mezoni 
bo‘yicha yangi muomaladagi dirhamlarda qayta hisoblab 
to‘lanishi shart qilib qo‘yilgan. Bu esa o‘rta asrlar huquqiy 
amaliyotida moliyaviy barqarorlikni asrash va muassasani 
moddiy tanazzuldan himoya qilishning ilg‘or tizimi mavjud 
bo‘lganini ko‘rsatadi.

Ibrohim tashabbusi bilan rasmiylashtirilgan ikkinchi 
vaqf hujjati Samarqandning «Bobulhadid», ya’ni Temir 
darvoza mavzesida barpo qilingan madrasaga tegishlidir. 
Atrofida Xotun Malika maydoni va xonaqohlar joylashgan 
mazkur ta’lim dargohi ham talabalar va mudarrislar 
uchun moddiy sharoitlarni kafolatlagan. Agar davrlar 
o‘tib shifoxona yoki madrasa binolari tabiiy ofat yoki 
zamonlar evrilishi sabab yaroqsiz holga kelsa va ularni 
tiklash imkonsiz bo‘lib qolsa, vaqfnoma shartiga ko‘ra, 
ajratilgan ko‘chmas mulklarning barcha daromadlari abadiy 
ravishda Samarqanddagi beva-bechora va kambag‘al 
qatlam ehtiyojlariga sarflanishi belgilab qo‘yilgan.

Manbashunos olimlarning qayd etishicha, faqih 
Burhoniddin Mahmudning «Muhit al-Burhoniy» asari 
tarkibida saqlanib qolgan mazkur vaqf hujjatlari XI asrda 
Turonda shaharsozlik madaniyati, ijtimoiy institutlarni 
barqaror moliyalashtirish va tibbiy yordam tizimi yuqori 
darajada bo‘lganidan dalolat beruvchi muhim tarixiy 
yodgorlikdir. Ibrohim Tamg‘achxonning bu xayrli amali 
o‘zbek davlatchiligi tarixida ijtimoiy adolat va fuqarolar 
muhofazasi bosh mezon bo‘lganini namoyon etadi.

Alisher Egamberdiyev tayyorladi, O‘zA



SHIFOKOR   SO`ZI8
SAMDTU QUYIDAGI LAVOZIMLARGA TANLOV E’LON QILADI

Tibbiy faoliyat

HAMKORLIK – TA’LIM 
SIFATINING MUHIM OMILI

Bugungi kunda tibbiyot sohasida zamonaviy bilim va amaliy 
ko‘nikmalarga ega, raqobatbardosh mutaxassislarni tayyorlash ta’lim 
muassasalari oldidagi muhim vazifalardan biridir. Bu borada ta’lim 
muassasalari o‘rtasidagi hamkorlik, tajriba almashish va ilg‘or pedagogik 
yondashuvlardan foydalanish alohida ahamiyat kasb etadi.

Pastdarg‘om Abu Ali ibn Sino nomidagi Jamoat salomatligi 
texnikumi ham ta’lim sifatini yanada oshirish, pedagoglarning kasbiy 
mahoratini rivojlantirish hamda o‘quvchilarning nazariy bilimlarini 
amaliy ko‘nikmalar bilan mustahkamlash maqsadida Samarqand 
davlat tibbiyot universiteti bilan samarali hamkorlik qilib kelmoqda.

Mazkur hamkorlik doirasida tibbiy ta’lim jarayonini 
takomillashtirishga qaratilgan qator ishlar amalga oshirilmoqda. 
Jumladan, o‘quv jarayonida foydalanish uchun o‘quv-uslubiy 
qo‘llanmalar tayyorlanib, ta’lim mazmunini zamonaviy talablar asosida 
boyitishga e’tibor qaratilmoqda. Ushbu qo‘llanmalar o‘quvchilarning 
fanlarni chuqurroq o‘zlashtirishlari va mustaqil ishlash ko‘nikmalarini 
rivojlantirishida muhim manba bo‘lib xizmat qilmoqda.

Hamkorlikning yana bir muhim yo‘nalishi – mahorat darslari 
va o‘quv seminarlarini tashkil etishdir. Bunday tadbirlarda ilg‘or 
tajribalar, zamonaviy tibbiy yondashuvlar hamda amaliy ko‘nikmalar 
yuzasidan fikr almashilmoqda. Bu esa texnikum pedagoglarining 
bilim va tajribasini yanada oshirish bilan bir qatorda, o‘quvchilarning 
kasbiy tayyorgarligini mustahkamlashga xizmat qilmoqda.

Ayniqsa, texnikum o‘quvchilarining Samarqand davlat 
tibbiyot universitetida tashkil etiladigan darslarda ishtirok etishi 
hamkorlikning amaliy ahamiyatini yanada oshirmoqda. O‘quvchilar 
universitet muhitida bo‘lib, oliy ta’limdagi zamonaviy o‘qitish usullari 
bilan yaqindan tanishish, o‘z bilimlarini boyitish va kelgusidagi kasbiy 
faoliyatlari uchun zarur bo‘lgan tajribalarni egallash imkoniyatiga 
ega bo‘lmoqdalar.

Texnikum va universitet o‘rtasidagi bunday uzviy hamkorlik 
ta’lim bosqichlari o‘rtasidagi izchillikni ta’minlash, o‘quvchilarning 
kasbiy rivojlanishiga ko‘maklashish va tibbiyot sohasi uchun malakali 
mutaxassislar tayyorlashda muhim ahamiyatga ega.

Kelgusida ham hamkorlik doirasidagi ishlarni yanada 
kengaytirish, qo‘shma seminar va mahorat darslarini ko‘paytirish, 
o‘quv-uslubiy materiallarni takomillashtirish hamda o‘quvchilarning 
oliy ta’lim muassasalaridagi ta’lim jarayonida faol ishtirokini 
ta’minlash ko‘zda tutilmoqda.

Zero, ta’limdagi hamkorlik — tajriba almashinuvi, izlanish va 
yangilik sari qo‘yilgan muhim qadamdir. Bunday hamkorlikdan 
ko‘zlangan asosiy maqsad esa zamonaviy bilim va amaliy 
ko‘nikmalarga ega, o‘z kasbiga sadoqatli va malakali tibbiyot 
mutaxassislarini tayyorlashdan iborat.

Pastdarg‘om Abu Ali ibn Sino 
nomidagi Jamoat salomatligi 

texnikumi direktori                               
Xoshimjon Sayfitdinovich Nurmatov

DAVOLASH ISHI FAKULTETI 
3-son akusherlik va ginekologiya kafedrasi, kafedra mudiri 

lavozimiga - 1 ta o‘rin;
1-son akusherlik va ginekologiya kafedrasi, professor lavozimiga 

- 1 ta o‘rin;
Onkologiya kafedrasi, dotsent lavozimiga - 1 ta o‘rin 
3-son ichki kasalliklar kafedrasi, dotsent lavozimiga - 1 ta o‘rin;
Urologiya kafedrasi, assistent lavozimiga - 1 ta o‘rin;
Pediatriya kafedrasi, assistent lavozimiga - 1 ta o‘rin;
Onkologiya kafedrasi, assistent lavozimiga - 1 ta o‘rin;
Gematologiya kafedrasi, assistent lavozimiga - 1 ta o‘rin;
3-son ichki kasalliklar kafedrasi, assistent lavozimiga - 1 ta o‘rin;
2-son xirurgik kasalliklar kafedrasi, assistent lavozimiga - 1 ta o‘rin;
Ftiziatriya va pulmonologiya kafedrasi, assistent lavozimiga - 1 

ta o‘rin;
2-son otorinolaringologiya kafedrasi, assistent lavozimiga - 1 

ta o‘rin;
Ichki kasalliklar propedevtikasi kafedrasi, assistent lavozimiga 

- 1 ta o‘rin;
1-son akusherlik va ginekologiya kafedrasi, assistent lavozimiga 

- 1 ta o‘rin;
3-son akusherlik va ginekologiya kafedrasi, assistent lavozimiga 

- 1 ta o‘rin;
1-son xirurgik kasalliklar va transplantologiya kafedrasi, assistent 

lavozimiga - 1 ta o‘rin;
2-son xirurgik kasalliklar kafedrasi, stajyor-assistent lavozimiga 

- 1 ta o‘rin.
PEDIATRIYA ISHI FAKULTETI

Nurli diagnostika va terapiya kafedrasi, kafedra mudiri lavozimiga 
- 1 ta o‘rin;

1-son bolalar xirurgiyasi kafedrasi, professor lavozimiga - 1 ta 
o‘rin;

2-son akusherlik va ginekologiya kafedrasi, dotsent lavozimiga 
- 1 ta o‘rin;

3-son pediatriya va tibbiy genetika kafedrasi, dotsent lavozimiga 
- 1 ta o‘rin;

Yuqumli kasalliklar va DKTF Yuqumli kasalliklar kursi bilan 
kafedrasi, dotsent lavozimiga - 1 ta o‘rin;

Oftalmologiya kafedrasi, assistent lavozimiga - 1 ta o‘rin;
2-son pediatriya kafedrasi, assistent lavozimiga - 1 ta o‘rin;
1-son bolalar xirurgiyasi kafedrasi, assistent lavozimiga - 1 ta 

o‘rin;
2-son bolalar xirurgiyasi kafedrasi, assistent lavozimiga - 1 ta 

o‘rin;
Travmatologiya va ortopediya kafedrasi, assistent lavozimiga 

- 1 ta o‘rin;
Nurli diagnostika va terapiya kafedrasi, assistent lavozimiga - 1 

ta o‘rin;
1-son pediatriya va neonatologiya kafedrasi, assistent lavozimiga 

- 1 ta o‘rin; 
2-son akusherlik va ginekologiya kafedrasi, assistent lavozimiga 

- 1 ta o‘rin;
Pediatriya fakulteti ichki kasalliklar kafedrasi, assistent 

lavozimiga - 1 ta o‘rin; 
Yuqumli kasalliklar va DKTF Yuqumli kasalliklar kursi bilan 

kafedrasi, assistent lavozimiga - 1 ta o‘rin;
Klinik laborator diagnostikasi va DKTF klinik laborator 

diagnostika kursi bilan kafedrasi, assistent lavozimiga - 1 
ta o‘rin.

STOMATOLOGIYA FAKULTETI
Ortopedik stomatologiya kafedrasi, dotsent lavozimiga - 1 ta 

o‘rin;
Bolalar stomatologiyasi kafedrasi, assistent lavozimiga - 1 ta 

o‘rin;
Yuz-jag xirurgiyasi kafedrasi, assistent lavozimiga - 1 ta o‘rin;
Ortopedik stomatologiya kafedrasi, assistent lavozimiga - 1 

ta o‘rin;
Terapevtik stomatologiya kafedrasi, assistent lavozimiga - 1 

ta o‘rin;
Og‘iz bo‘shlig‘i jarrohligi va dental implantologiya kafedrasi, 

assistent lavozimiga - 1 ta o‘rin.
PEDAGOGIKA VA PSIXOLOGIYA FAKULTETI

Patologik anatomiya, seksion-biopsiya kursi bilan kafedrasi, 
professor lavozimiga - 1 ta o‘rin;

Patologik anatomiya, seksion-biopsiya kursi bilan kafedrasi, 
dotsent lavozimiga - 1 ta o‘rin;

Ijtimoiy va gumanitar fanlar kafedrasi, dotsent lavozimiga - 1 
ta o‘rin;

Neyroxirurgiya kafedrasi, assistent lavozimiga - 1 ta o‘rin;
Pedagogika-psixologiya kafedrasi, assistent lavozimiga - 1 ta 

o‘rin; 
Ijtimoiy va gumanitar fanlar kafedrasi, assistent lavozimiga - 1 

ta o‘rin;
Simulyatsion o‘qitish markazi kafedrasi, assistent lavozimiga - 1 

ta o‘rin; 
2-son ichki kasalliklar va kardiologiya kafedrasi, assistent 

lavozimiga - 1 ta o‘rin;
Dermatovenerologiya va kosmetologiya kafedrasi, assistent 

lavozimiga - 1 ta o‘rin;
O‘zbek tili, adabiyoti va xorijiy tillar kafedrasi, assistent 

lavozimiga - 1 ta o‘rin;
Psixiatriya, tibbiy psixologiya va narkologiya kafedrasi, assistent 

lavozimiga - 1 ta o‘rin;
Patologik anatomiya, seksion-biopsiya kursi bilan kafedrasi, 

assistent lavozimiga - 1 ta o‘rin;
Endokrinologiya kafedrasi, stajyor-assistent lavozimiga - 1 ta o‘rin.

BOSHQARUV VA MENEJMENT FAKULTETI
Patologik fiziologiya kafedrasi, dotsent lavozimiga - 1 ta o‘rin;
Mikrobiologiya, virusologiya va immunologiya kafedrasi, 

dotsent lavozimiga - 1 ta o‘rin;
Profilaktik tibbiyot kafedrasi, katta o‘qituvchi lavozimiga - 1 

ta o‘rin; 
Odam anatomiyasi kafedrasi, katta o‘qituvchi lavozimiga - 1 

ta o‘rin;
Jamoat salomatligi va sog‘liqni saqlash menejmenti kafedrasi, 

katta o‘qituvchi lavozimiga - 1 ta o‘rin;
Gigiyena kafedrasi, assistent lavozimiga - 1 ta o‘rin; 
Fiziologiya kafedrasi, assistent lavozimiga - 1 ta o‘rin;
Epidemiologiya kafedrasi, assistent lavozimiga - 1 ta o‘rin;
Klinik anatomiya kafedrasi, assistent lavozimiga - 1 ta o‘rin;
Odam anatomiyasi kafedrasi, assistent lavozimiga - 1 ta o‘rin;
Tibbiy biologiya va genetika kafedrasi, assistent lavozimiga - 1 

ta o‘rin;
Gistologiya, embriologiya va sitologiya kafedrasi, assistent 

lavozimiga - 1 ta o‘rin;
Mikrobiologiya, virusologiya va immunologiya kafedrasi, 

assistent lavozimiga - 1 ta o‘rin;
Jamoat salomatligi va sog‘liqni saqlash menejmenti kafedrasi, 

assistent lavozimiga - 1 ta o‘rin.
BIOTEXNOLOGIYA, INJINERING VA FARMATSIYA FAKULTETI

4-son ichki kasalliklar kafedrasi, dotsent lavozimiga - 1 o‘rin;
4-son ichki kasalliklar kafedrasi, assistent lavozimiga - 1 o‘rin;
Tibbiy kimyo kafedrasi, assistent lavozimiga - 1 ta o‘rin; 
Biologik kimyo kafedrasi, assistent lavozimiga - 1 ta o‘rin;
Farmakologiya kafedrasi, assistent lavozimiga - 1 ta o‘rin;
Klinik farmakologiya kafedrasi, assistent lavozimiga - 1 ta o‘rin; 
Farmasevtika ishini tashkil qilish kafedrasi, assistent lavozimiga 

- 1 ta o‘rin;
Farmasevtik va toksikologik kimyo kafedrasi, assistent lavozimiga 

- 1 ta o‘rin; 
Raqamli texnologiyalar va bioinjeneriya kafedrasi, assistent 

lavozimiga - 1 ta o‘rin;
Farmakognoziya va farmasevtik texnologiyalar kafedrasi, 

assistent lavozimiga - 1 ta o‘rin.
XALQARO TA’LIM FAKULTETI

Nevrologiya kafedrasi, dotsent lavozimiga - 1 ta o‘rin;
Tibbiy reabilitatsiya, sport tibbiyoti va xalq tabobati kafedrasi, 

dotsent lavozimiga - 1 ta o‘rin;
Sud tibbiyoti kafedrasi, assistent lavozimiga - 1 ta o‘rin; 
Nevrologiya kafedrasi, assistent lavozimiga - 1 ta o‘rin;
Umumiy xirurgiya kafedrasi, assistent lavozimiga - 1 ta o‘rin;
1-son ichki kasalliklar kafedrasi, assistent lavozimiga - 1 ta o‘rin;
Jismoniy tarbiya va sport kafedrasi, assistent lavozimiga - 1 

ta o‘rin;
Lotin tili va tibbiy terminologiya kafedrasi, assistent lavozimiga 

- 1 ta o‘rin;
Tibbiy reabilitatsiya, sport tibbiyoti va xalq tabobati kafedrasi, 

assistent lavozimiga - 1 ta o‘rin.
DIPLOMDAN KEYINGI TA’LIM FAKULTETI 

Oilaviy va preventiv tibbiyot kafedrasi, kafedra mudiri lavozimiga 
- 1 ta o‘rin;

Tibbiy radiologiya kafedrasi, dotsent lavozimiga - 1 ta o‘rin;
Kaminvaziv va laparoskopik xirurgiya kursi, dotsent lavozimiga 

- 1 ta o‘rin;
Stomatologiya kafedrasi, assistent lavozimiga - 1 ta o‘rin; 
Tibbiy radiologiya kafedrasi, assistent lavozimiga - 1 ta o‘rin;
Akusherlik va ginekologiya kafedrasi, assistent lavozimiga - 1 

ta o‘rin;
Xirurgiya, endoskopiya va anesteziologiya-reanimatologiya 

kafedrasi, assistent lavozimiga - 1 ta o‘rin;
Terapiya, kardiologiya va funksional diagnostika, kardioxirurgiya 

kursi bilan kafedrasi, assistent lavozimiga - 1 ta o‘rin. 

Kafedra mudiri lavozimini egallash uchun 
tanlovda fan doktori, fan nomzodi ilmiy darajasiga, 
professor yoki dotsent ilmiy unvoniga, shuningdek 
falsafa doktori (PhD) ilmiy darajasiga ega bo l̒gan 
shaxslar qatnashishi mumkin.

Dotsent lavozimini egallash uchun tanlovda fan 
doktori, fan nomzodi (PhD) ilmiy darajasiga yoki dotsent ilmiy unvoniga 
ega bo l̒gan shaxslar qatnashishi mumkin. Katta oʻqituvchi, assistent 
yoki stajyor assistent lavozimini egallash uchun tegishli mutaxassislik 
boʻyicha oliy ma l̓umotga ega bo l̒gan shaxslar (magistr, diplomli 
mutaxassis) qatnashishi mumkin. Hujjatlar e l̓on qilingan kundan 
boshlab bir oy davomida qabul qilinadi.

Manzil: Samarqand shahri, Amir Temur koʻchasi, 18.

